
MALTA

QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT Dr IAN FARRUGIA LL. D

Illum 12 ta’ Lulju 2019

Il-Pulizija
(Spettur Robert Vella)
(Spettur Elliott Magro)
(Wayne Camilleri)

Vs

Mark Privitera

Kump. Nr. 413/2018

IL-QORTI;

Rat li l-imputat, Mark Privitera, ta’ 55 sena, iben John Privitera u Violet xebba Busuttil, imwieled il-Pieta’, nhar it-18 ta’ April, 1963 u residenti gewwa ‘Verdi Court Block E, Flat 4, Triq il-Parata, Santa Venera, detentur ta’ karta tal-identita’ 237063(M), gie akkuzat talli nhar l-1 ta’ Lulju, 2018, ghall-habta ta’ 12:10 ta’ filghaxija (12:10hrs) gewwa l-lokalita’ ta’ Santa Venera:-

1. bi vjolenza jew b’theddid gieghelt ufficjali pubblici li jaghmlu jew ma jaghmlux xi haga li ghandha x’taqsam mal-kariga taghhom, u dan bi ksur tal-Artikolu 91 tal-Kap. 9 tal-Ligijiet ta’ Malta;

2. u aktar talli fl-istess data, hin , lok u cirkostanzi attakka jew ghamel rezistenza bi vjolenza jew b’hebb ta’ xorta li ma titqiesx vjolenza pubblika kontra l-persuna tal-Ispettur Spiridione Zammit, is-Surgent 125 Malcolm Mifsud, il-kuntistabbli 13 Gordon Attard u l-kuntistabbli 92 James Zammit, persuni inkarigati skond il-ligi minn servizz pubbliku, fil-waqt li kien qed jagixxi ghall-esekuzzjoni tal-ligi jew ta’ ordni moghtija skond il-ligi minn Awtorita` kompetenti, u dan bi ksur tal-Artikolu 96(a) tal-Kap. 9 tal-Ligijiet ta’ Malta;

3. u aktar talli fl-istess data, hin, lok u cirkostanzi ingurjajt, hedded jew ghamel offiza fuq il-persuna tal-Ispettur Spiridione Zammit, is-Surgent 125 Malcolm Mifsud, il-kuntistabbli 13 Gordon Attard u l-kuntistabbli 92 James Zammit, persuni nkarigati skond il-ligi minn servizz pubbliku, waqt li kienu qed jaghmlu jew minhabba li ghamlu dan is-servizz, jew bil-hsieb li jbezzaghhom jew li jinfluwixxi fuqhom kontra l-ligi fl-ezekuzzjoni ta’ dak is-servizz, u dan bi ksur tal-Artikolu 95 tal-Kap. 9 tal-Ligijiet ta’ Malta;

4. u aktar talli fl-istess data, hin, lok u cirkostanzi ghamel offiza ta’ natura hafifa fuq il-persuna tal-Ispettur Spiridione Zammit u s-Surgent 125 Malcolm Mifsud skond kif iccertifikat minn Dr. Joseph Agius M.D. (Reg. No. 2539) mic-Centru tas-Sahha tal-Floriana, u dan bi ksur tal-Artikoli 214, 215 u 221(1) tal-Kap. 9 tal-Ligijiet ta’ Malta;

5. u aktar talli fl-istess lok, data, hin u cirkostanzi volontarjament kiser il-kwiet u l-bon ordni pubblika b’ghajjat u glied, u dan bi ksur tal-Artikolu 338(dd) tal-Kap. 9 tal-Ligijiet ta’ Malta;

6. u aktar talli fl-istess data, hin, lok u cirkostanzi naqas li jobdi l-ordnijiet legittimi moghtija lilu mill-Pulizija waqt li kienu qeghdin jaqdu d-doveri taghhom jew ma hallihomx jew fixkilhom waqt il-qadi ta’ dmirijiethom, u dan bi ksur tal-Artikolu 338(ee) tal-Kap. 9 tal-Ligijiet ta’ Malta;

7. u aktar talli fl-istess data u lok, ghall-habta tat-8:45 ta’ filghodu, ghamel ingurji u hedded lil Wayne Scanlan u Elizabeta Kresic u/jew persuna jew persuni ohra, u dan bi ksur tal-Artikolu 339(1)(e) tal-Kap. 9 tal-Ligijiet ta’ Malta;

8. u aktar talli fl-istess data u lok, ghall-habta tat-8:45 ta’ filghodu, u anke fil-gimghat ta’ qabel, ikkaguna lil haddiehor u cioe’ lil Wayne Scanlan u Elizabeta Kresic u/jew persuna jew persuni ohra biza’ li ser tintuza vjolenza kontriha jew kontra l-proprjeta’ taghha jew kontra l-persuna jew il-proprjeta’ ta’ xi hadd mill-axxendenti, ahwa subien jew bniet jew xi persuna msemmija fl-Artikolu 221(1), u dan bi ksur ta’l-Artikolu 251B tal-Kap. 9 tal-Ligijiet ta’ Malta;

9. u aktar talli fl-istess data u lok, ghall-habta tat-8:45 ta’ filghodu, u kif ukoll fil-gimghat ta’ qabel, gab ruhu b’mod li ta fastidju lil Wayne Scanlan, Elizabeta Kresic u Joseph Ellul Sullivan u/jew persuna jew persuni ohra b’mod li kien jaf jew messu kien jaf li dan kien ta’ fastidju ghal dawn il-persuna jew persuni, u dan bi ksur ta’ l-Artikolu 251A tal-Kap. 9 tal-Ligijiet ta’ Malta;

10. u aktar talli fl-istess data u/jew fi zminijiet ta’ qabel gewwa dawn il-Gzejjer Maltin, zamm f’xi fond jew kellu fil-pussess tieghu, taht il-kontroll tieghu jew garr barra minn xi fond jew fid-dintorni tieghu xi arma tan-nar jew munizzjon minghajr il-licenzja/permess tal-Kummissarju tal-Pulizija, u dan bi ksur ta’ l-Artikolu 5 tal-Kap. 480 tal-Ligijiet ta’ Malta;

11. u aktar talli nhar it-23 ta’ Frar, 2018 ghall-habta tas-7:30 ta’filghaxija, volontarjament hassar, ghamel hsara jew gharraq hwejjeg haddiehor, mobbli jew immobbli, ghad-dannu tas-sid jew sidien ta’ ‘Smart Property Management’ u/jew ta’ persuna jew persuni ohra u/jew entitajiet ohra, liema hsara hija izjed minn mitejn u hamsin Euro (€250) izda ma tiskorrix elfejn u hames mitt Euro (€2,500), u dan bi ksur ta’ l-Artikolu 325(b) tal-Kap. 9 tal-Ligijiet ta’ Malta;

12. nakkuzah ukoll talli fl-istess data, lok u fl-imsemmija cirkostanzi, kiser il-kondizzjonijiet imposti fuqu mill-Qorti tal-Magistrati ta’ Malta (Magistrat Dr. Josette Demicoli LL. D) b’digriet datat 18 ta’ Dicembru, 2014 li permezz tieghu naghta il-helsien mill-arrest b’diversi kundizzjonijiet fosthom li ma jikkommettix reat iehor ta’ natura volontarja u kif ukoll taht garanzija personali ta’ €3,000.

Il-Qorti hija mitluba sabiex f’kaz ta’ htija, flimkien mal-piena skond il-ligi, tordna r-revoka contrario imperio tad-digrieti li bihom Mark Privitera inghata il-beneficcju tal-helsien mill-arrest u tordna l-arrest mill-gdid tal-imsemmi imputat u kif ukoll tordna li s-somom bhala depozitu u garanziji personali, jghaddu favur il-Gvern ta’ Malta kif stipulat fl-Artikolu 579 tal-Kapitolu 9 tal-Ligijiet ta’ Malta.

Semghet lill-ufficjal prosekutur bil-gurament;

Rat il-kunsens tal-Avukat Generali tat-3 ta’ Lulju 2018 (ara folio12) sabiex din il-kawza tigi trattata u deciza bi procedura sommarja; 

Rat l-atti kollha tal-kaz u d-dokumenti esebiti; 

Qieset id-depozizzjonijiet tax-xhieda mressqa f’dan il-procediment;

Rat fuq kollox il-verbal tal-lum stess 12 ta’ Lulju 2019 fejn, inter alia, l-imputat ammetta ghall-imputazzjonijiet kif dedotti kontra tieghu u kompla jinsisti fuq din l-ammissjoni anki wara li l-Qorti taghtu zmien biex jahsibha skond il-ligi; 

Semghet lill-ufficjal prosekutur u lid-difensur tal-imputat jaghmlu sottomissjonijiet dwar il-piena u/jew sanzjoni; 

Ikkunsidrat;

Illi la darba l-imputat irregistra ammissjoni inkondizzjonata ghall-imputazzjonijiet migjuba kontra tieghu, u wara li ghamlet l-accertamenti kollha mehtiega skond il-ligi meta ssir ammissjoni tali, u wara li qieset sew l-atti kollha processwali, il-Qorti tiddikjara li l-imputazzjonijiet imsemmija migjuba kontra tieghu gew sodisfacentement ippruvati u ghalhekk ma ghandiex triq ohra hlief li tghaddi ghad-dikjarazzjoni skond il-Ligi.

Ikkunsidrat; 

In tema ta` piena din il-Qorti qed tikkonsidra:

1. l-ammisjoni tal-imputat;
2. in-natura serja tal-imputazzjonijiet migjuba kontra tieghu;
3. il-fatt li l-imputat kif jirrizulta mill-atti, ghandu bzonn attenzjoni psikjatrika;
4. id-depozizzjonijiet tal-ufficjal tal-probation Carmen Naygard;

Illi dawn il-fatturi kollha ser jigu meqjusa fil-kontemplazzjoni tal-ahjar sanzjoni applikabbli;

Ghal dawn il-motivi din il-Qorti, wara li rat l-artikoli 17, 31, 91, 95, 96(a), 214, 215, 221(1), 251A, 251B, 325(b), 338(dd)(ee), 339(1)(e) u 579 tal-Kapitolu 9 tal-Ligijiet ta’ Malta, u l-Artikolu 5 tal-Kap.480 tal-Ligijiet ta’ Malta, ssib lill-imputat Mark Privitera, fuq ammissjoni tieghu stess, hati tal-imputazzjonijiet kollha kif dedotti kontra tieghu, u:

1. tordna li, ai termini ta’ Arikolu 7 tal-Kapitolu 446 tal-Ligijiet ta’ Malta, huwa jitqieghed taht Ordni ta’ Probation taht is-sorveljanza ta’ ufficjal tal-probation ghal tliet (3) snin mil-lum, bil-kundizzjonjiet li jidhrilhom li ghandhom jimponu, minn zmien ghal zmien, l-ufficcju tal-probation.

Dan l-ordni qed isir wara li l-Qorti spjegat lill-hati fi kliem car l-importanza ta’ din l-ordni u wissietu x’inhuma l-konsegwenzi jekk huwa ma’ joqghodx ghal kundizzjonijiet ta’ dan l-ordni u accertat ruhha li l-istess hati accetta li joqghod ghall-kundizzjonijiet ta’ dan l-ordni.

2. Ordni skond l-Artikolu 412D tal-Kap 9 tal-Ligijiet ta` Malta.

Bis-sahha u ai termini ta` l-Artikolu 412D tal-Kapitolu 9 tal-Ligijiet ta` Malta, l-Qorti qeghda bil-prezenti taghmel Ordni ta` trattament fil-konfront tal-hati Mark Privitera u dana l-Ordni ghandu jibqa fis-sehh ghall-perjodu ta` tlett (3) snin, li jibdew jiddekorru mill-mument li din il-kawza tghaddi in gudikat,  skond il-pjan imfassal mill-professjonisti u taht il-kura tal-psikjatra Dr. Vella Baldacchino jew professjonist iehor skond id-direzzjonijiet tal-ufficju tal-probation; 

Il-Qorti fissret lil Mark Privitera fi kliem car u li jinftiehem il-konsegwenzi jekk huwa jikser l-ordni ta’ protezzjoni u/jew l-ordni tat-trattament imposti fuqu.


3. Ordni skond l-Artikoli 382A u 412C tal-Kap 9 tal-Ligijiet ta` Malta.

Finalment, bis-sahha u ai termini ta` l-Artikoli 382A u 412C tal-Kapitolu 9 tal-Ligijiet ta` Malta, u fid-dawl tal-atteggjament tieghu, kif rizultanti mill-atti, fil-konfront ta’  Wayne Scanlan, Elizabetta Kresic u Joseph Ellul Sullivan, u bl-iskop li tipprovdi ghas-sigurta` u ghall-protezzjoni tal-persuni msemmija, u ghaz-zamma tal-ordni pubbliku, l-Qorti qeghda bil-prezenti taghmel Ordni ta` Trazzin fil-konfront tal-hati Mark Privitera billi tipprojbixxi u tirrestringi lill-istess Mark Privitera milli javvicina jew b’xi mod isegwi l-movimenti tal-persuni msemmija, u billi tipprojbixxi lil Mark Privitera milli jikkuntattja jew jimmolesta lill-persuni msemmija, u dana l-Ordni ghandu jibqa fis-sehh ghall-perjodu ta` tlett snin li jibdew jiddekorru mill-mument li din il-kawza tghaddi in gudikat.






Dr Ian Farrugia LLD							
Magistrat			

Marica Mifsud
Deputat Registratur

